
CYFLWYNIAD
Mae'r Gwasanaeth Lleoliadau Oedolion yn gynllun sy'n cael ei redeg gan adran Gwasanaethau Oedolion Cyngor Bro Morgannwg. 
Mae Lleoliadau Oedolion (a elwir hefyd yn 'Rhannu Bywydau') yn fodel gofal sy’n galluogi oedolion sy'n agored i niwed i dderbyn cymorth a / neu lety mewn amgylchedd teuluol a ddarperir gan Westeiwyr Lleoliadau Oedolion cymeradwy: 
Daw teuluoedd sy'n cymryd rhan mewn gwasanaeth Lleoliadau Oedolion o ystod eang o gefndiroedd ac mae ganddynt brofiadau a diddordebau gwaith a bywyd amrywiol.  Mae'r bobl sy'n defnyddio lleoliadau oedolion mor amrywiol â'n gwesteiwyr.  Mae rhai o’r defnyddwyr gwasanaeth yn byw gyda lletywyr am flynyddoedd lawer ac mae rhai yn aros am flwyddyn neu ddwy tra maen nhw'n dysgu'r sgiliau i fyw ar eu pennau eu hunain. Mae'r gwesteiwyr hefyd yn darparu seibiannau byr a chymorth dydd / nos i’r defnyddwyr gwasanaeth.  Mae Cefnogi Pobl yn ariannu'r rheiny ar gymorth hirdymor. 
Yn rhan o’r broses werthuso, cyflwynwyd dogfennaeth baratoadol.   Er mwyn galluogi gwerthusiad cynhwysfawr, gofynnwyd am dystiolaeth ategol ychwanegol hefyd.   Mae’r adroddiad hwn yn nodi’r casgliadau ar ansawdd y gwasanaeth yn seiliedig ar wybodaeth fonitro flaenorol yn ogystal â’r gwerthusiad ei hun.
Roedd y gwerthusiad blaenorol a gynhaliwyd yn 2016 yn canolbwyntio'n helaeth ar faterion polisi a gweithdrefnol.  O fewn y gwerthusiad hwn rhoddwyd pwyslais ar y canlyniadau sydd wedi'u cyflawni drwy archwilio'r effaith y mae'r gefnogaeth wedi'i chael ar ddefnyddwyr gwasanaeth.  Mae materion polisi a gweithdrefnol wedi cael sylw lle maent yn effeithio ar ansawdd neu ddiogelwch y gwasanaeth.  
Ystyriwyd y canlyniadau a gyflawnwyd ar gyfer y defnyddwyr gwasanaeth dan y penawdau canlynol: 
•
Hyrwyddo Diogelwch Personol a Chymunedol 
•
Hyrwyddo Annibyniaeth a Rheolaeth 
•
Hyrwyddo Cynnydd Economaidd a Rheolaeth Ariannol
•
Hyrwyddo Iechyd a Lles.  
Datganiad o Ddiben Lleoliadau Oedolion: 
Mae gwesteiwyr wedi cael eu recriwtio, eu hasesu, eu hyfforddi a'u cymeradwyo'n benodol gan Glo i ddarparu cefnogaeth a llety ac mae disgwyl iddynt weithio yn unol â'r Sylfaen Gwerth a amlinellir uchod.
Dim ond trwy’r Glo y gellir trefnu lleoliadau. Bydd darpariaeth gwasanaethau uniongyrchol yn cael ei chynnal yn/o gartref y gwesteiwr neu fel y nodir yn y cynllun oedolyn unigol.
Mae lefel y gefnogaeth a ddarperir i’r defnyddiwr gwasanaeth wedi’i nodi yn y Cytundeb Unigol, y Cynllun Oedolyn a Gofal sy'n egluro’r trefniadau i sicrhau bod yr oedolyn sydd mewn lleoliad yn gallu cymryd rhan mewn gweithgareddau cymdeithasol, hobïau, diddordebau hamdden a gweithgareddau crefyddol a chynnal cysylltiad â'u perthnasau, eu ffrindiau a'u cynrychiolwyr. 
Cyhyd â bod eu gofal yn cael ei ddarparu  gan Adran Gwasanaethau Cymdeithasol Cyngor Bro Morgannwg neu Awdurdod cyfagos, mae GLlO ar gael i ddefnyddwyr gwasanaeth gwrywaidd a benywaidd dros 18 oed yn y grwpiau defnyddwyr gwasanaeth canlynol: 
Anableddau Dysgu
Iechyd Meddwl (swyddogaethol)
Anableddau Corfforol
Pobl Hŷn
Pobl hŷn sydd â Dementia / Eiddil eu Meddwl 
Bydd y defnyddiwr gwasanaeth wedi cael ei asesu drwy Asesiad Gofal Cymunedol / Unedig fel rhywun sydd angen Lleoliad Oedolyn.  Gellir cynnig y gwasanaeth cyhyd â bod adnoddau ar gael a bod y broses baru wedi nodi gwesteiwr a fydd yn gallu diwallu angen asesedig y defnyddiwr gwasanaeth.  Ariennir cost lleoliad hirdymor gan Gyllid Gofal Cymunedol, Budd-dal Tai, Grant Cefnogi Pobl a Chyfraniadau Cleientiaid. 
Bydd cefnogaeth ar gyfer y lleoliad yn cael ei darparu gan weithiwr dynodedig cymwys a phrofiadol addas o'r GLlO, a fydd yn cynnal cyswllt drwy gydol cyfnod y lleoliad ac eiriolwyr ar ran y gwesteiwr. 
Disgwylir i’r defnyddiwr gwasanaeth gael cefnogaeth y tîm atgyfeirio a fydd yn cynnal cysylltiad drwy gydol y lleoliad. Bydd y 
Rheolwr Achos yn eirioli ar ei ran, ac yn darparu cyngor a chymorth ymarferol yn ôl y galw, yn cynnal adolygiadau bob blwyddyn a/neu pan fydd anghenion y defnyddiwr gwasanaeth yn newid.

DOGFENNAETH BRAWF
	1. Cyd-destun Strategol / Cyfrannu at Ganlyniadau Strategol 

	Prosiect: SOGSUP 018
Grŵp Cleient a rhif E:  Anawsterau Dysgu E2
Nifer yr unedau: 32 uned 
Daw'r holl atgyfeiriadau i’r prosiect o’r Gwasanaethau Cymdeithasol. 
Mae deg atgyfeiriad wedi cael eu derbyn yn y 12 mis diwethaf. 
Mae 31 o ddefnyddwyr gwasanaeth wedi bod yn cael cefnogaeth ers dros flwyddyn.  Ar hyn o bryd mae pedwar lle gwag.  
Cafodd yr adolygiad Cefnogi Pobl blaenorol ei gynnal yn 2016.
A yw’r gwasanaeth yn bodloni anghenion pobl sy'n agored i niwed?
Mae gan y gwasanaeth nodau ac amcanion clir a chyfredol. 
Mae’r wybodaeth mapio anghenion ym Mro Morgannwg yn adlewyrchu’r galw am y gwasanaeth.
Mae’r gwasanaethau yn unol â blaenoriaethau cynllun comisiynu lleol 2019 – 2022. 
Dros y flwyddyn ddiwethaf, mae llawer o ddefnyddwyr gwasanaeth wedi’u cefnogi yn y gwasanaethau hyn.
A yw perfformiad y Cynllun yn foddhaol, gan gynnwys cydymffurfiaeth dda â chontractau, defnydd/galw uchel, cydymffurfiaeth â meini prawf cymhwysedd a thystiolaeth dderbyniol o ganlyniadau cymorth?
Mae nifer yr Unedau wedi cynyddu ers yr adroddiad blaenorol yn 2016.  Roedd gan y cynllun 25 uned yn flaenorol oedd wedi eu lleihau o 30 uned yn 2012 ac erbyn hyn mae gan y cynllun 32 Uned.  
Yn yr adroddiad blaenorol roedd hyd at 6 lle gwag o 30 Uned ar un adeg.  Mae'r nifer hwn bellach wedi'i leihau i 4 lle gwag o 32 Uned. 
Mae Ffurflenni Monitro a Ffurflenni Blynyddol wedi bod yn araf yn ddiweddar.  Nid yw'r darparwr wedi gallu hysbysu'r Tîm CP o newidiadau i wybodaeth cleientiaid, megis newid o ran cyfeiriad mewn modd amserol.  Wedi trafodaeth o fewn y Tîm CP canfuwyd mai’r rheswm am hyn oedd newidiadau o ran staff ond mae hyn wedi dechrau gwella'n araf yn ddiweddar.  
Bydd y darparwr yn hysbysu'r Tîm CP am unrhyw newidiadau o ran staff neu ymholiadau contractau a byddant yn mynychu adolygiadau rheolaidd gyda'r tîm.   Mae hyn wedi bod yn anodd i'r darparwr yn ddiweddar. 
Roedd adborth y defnyddwyr gwasanaeth ar y cymorth y maent yn ei gael yn gadarnhaol.  
Yn ystod ymweliadau’r gwasanaeth fe welodd Swyddogion Monitro Contractau fod gan ddefnyddwyr gwasanaeth a'r gwesteiwyr berthynas dda gydag aelodau staff. 
Mae’r amcan hwn wedi’i gyflawni’n llawn yn rhannol????
A yw’r cynllun yn dangos gwerth da am arian?
Mae’r cynlluniau’n cymharu'n dda o’u meincnodi yn erbyn lefelau cyllid CP cynlluniau tebyg eraill yn yr ardal. 
Mae’r cynllun yn cymharu'n dda o’i feincnodi yn erbyn lefelau cyllido CP cynlluniau tebyg eraill yn rhanbarth De Cymru. 
Mae cyfrifon wedi’u harchwilio ar gael.
Mae’n glir pa gyllid arall a ddefnyddir ar gyfer y cynlluniau. 
Mae’r amcan hwn wedi’i gyflawni’n llawn.  
A yw’r gwasanaeth yn cyflawni blaenoriaethau lleol a chenedlaethol ar gyfer bodloni anghenion pobl sy'n agored i niwed? 
Mae’r gwasanaeth yn cyfrannu at / yn cyflawni blaenoriaethau mewn strategaethau a chynlluniau lleol: 
· Strategaeth Dai Leol 2021-2026 
· Cynllun Cyflawni'r Grant Cymorth Tai 2022-2025 
· Cynllun Comisiynu Rhanbarthol Cefnogi Pobl 2016-2019 
· Strategaeth Gymunedol Bro Morgannwg 2011-2021
Mae’r gwasanaeth yn cyfrannu at gyflawni blaenoriaethau mewn strategaethau a chynlluniau lleol:  
-
Strategaeth Dai Genedlaethol ‘Gwella Bywydau a Chymunedau – cartrefi yng Nghymru’ 
-
Rhoi terfyn ar ddigartrefedd yng Nghymru: cynllun gweithredu lefel uchel 2021 i 2026 
-
Strategaeth ar gyfer Pobl Hŷn yng Nghymru 2013-2023
-
Cynllun Cyflawni Iechyd Meddwl 2019-2022 Llywodraeth Cymru 
-
Strategaeth Anabledd Dysgu Llywodraeth Cymru 
Mae’r amcan hwn wedi’i gyflawni’n llawn.  
A yw’r gwasanaeth yn gymwys i gael cyllid CP ac a yw’n arddangos yn glir ei fod yn rhoi Cymorth Tai?
Mae’r cynllun yn dangos bod cymorth tai yn cael ei gynnig drwy gynlluniau cymorth unigol.  
Mae’r gwasanaeth yn dangos bod cymorth sy'n gysylltiedig â thai yn cael ei gynnig i alluogi datblygu sgiliau a byw'n annibynnol.
Mae'r gwasanaethau hefyd yn darparu gofal personol neu gartref sy'n cael ei ariannu gan y Gwasanaethau Cymdeithasol. 
Mae’r amcanion wedi’u cyflawni'n llawn. 
A yw’r cynllun yn addas at y diben ac a yw’n ystyried yr anghenion strategol ehangach a’r tueddiadau sy’n dod i’r amlwg ar gyfer y grŵp cleient? 
Mae canfyddiadau’r adolygiad diweddaraf o’r gwasanaeth CP yn dangos bod y cynlluniau’n addas at y diben. 
Mae’r ymchwil diweddaraf yn dod i’r casgliad bod model darparu’r gwasanaeth yn foddhaol ar gyfer y grŵp cleient, ar gyfer pob deiliadaeth ac ar bob lefel o angen. 
Dros y 12 mis diwethaf mae tîm CP wedi cael trafferth cael gohebiaeth o'r cynllun.  Mae hyn wedi digwydd oherwydd diffyg problemau rheoli a staffio.  Nid yw’r cynllun ychwaith wedi gallu mynychu cyfarfodydd cyswllt a chynllunio CP gan gynnwys cyfarfodydd adolygu chwarterol.   
Mae’r amcan hwn wedi’i gyflawni’n rhannol. 
A yw’r gwasanaeth yn dangos ymrwymiad wrth wella parhaus ac arfer gorau? 
Dros y ddwy flynedd ddiwethaf mae'r sector wedi cael trafferthion yn sgil COVID-19.  Mae'r gwasanaeth wedi gallu addasu'n effeithlon i wahanol amgylcheddau gwaith ac wedi parhau i gefnogi eu defnyddwyr gwasanaeth mewn amgylchiadau anodd. Gwelwyd tystiolaeth o hyn mewn cyfarfodydd gwesteiwyr a chleientiaid. 
Mae’r amcan hwn wedi’i gyflawni’n llawn. 



2. Cost-effeithiol / ariannol
	Crynodeb o’r Canfyddiadau 

	Mae Gwasanaeth Lleoliadau Oedolion wedi darparu dadansoddiad ariannol llawn o incwm a gwariant ar gyfer ei wasanaeth ym Mro Morgannwg. 
Mae costau staffio yn debyg i wasanaethau eraill o’r fath.
Mae costau rheoli yn debyg i wasanaethau eraill o’r fath. 
Mae cyllid blynyddol yn debyg i wasanaethau eraill o’r fath.
Cafodd yr holl wybodaeth am gyflog staff ei rhoi ar gael fel rhan o’r adolygiad.
Cafodd yr holl wybodaeth am daliadau gwesteiwyr ei rhoi ar gael fel rhan o’r adolygiad.
Mae’r gwasanaeth yn ymarferol yn ariannol.
Tîm Lleoliadau Oedolion:
Aelod Staff
Rôl
Oriau’r Contract
Aelod Staff 1
 Rheolwr Gwasanaeth
 37
Aelod Staff 2
 Uwch Swyddog Clercaidd 
30
Aelod Staff 3
 Gweithiwr Prosiect 
37
Aelod Staff 4
 Gweithiwr Prosiect 
37
Aelod Staff 5
 Swyddog Gofal Cymdeithasol 
30
Aelod Staff 6
 Gweithiwr Prosiect 
37
Aelod Staff 7
 Gweithiwr Prosiect 
37
Aelod Staff 8
 Gweithiwr Prosiect 
37


	Casgliad ac Argymhellion 

	Rhoddodd y Gwasanaeth Lleoliadau Oedolion ddadansoddiad clir o'i gyllid ac mae'r taliadau am ei wasanaeth a'i gyfrifon wedi’u harchwilio ar gael. Mae’r Gwasanaeth Lleoliadau Oedolion yn gost effeithiol ac yn meincnodi’n dda yn erbyn cynlluniau tebyg yn Ne Cymru. Mae'r holl wasanaethau yn hyfyw yn ariannol. 
Mae’r amcan wedi’i gyflawni’n llawn. 


3. Hyrwyddo Diogelwch Personol a Chymunedol
	Crynodeb o’r Canfyddiadau 

	Cadarnhaodd yr Aelodau o Staff y gallant weld y Polisïau a'r Gweithdrefnau hyn drwy’r fewnrwyd fewnol. Mae’r holl bolisïau’n cael eu cadw ar Rheolwr Cynnwys.  
Mae gan Gyngor Bro Morgannwg Bolisi Iechyd a Diogelwch a Chanllawiau Adrodd ar Ddamweiniau a Digwyddiadau cynhwysfawr ar waith.  Mae Polisi a Gweithdrefn Asesu a Rheoli Risg hefyd ar waith. 
Mae gan Gyngor Bro Morgannwg bolisi recriwtio ar waith.  Mae pob cynnig swydd yn amodol ar gyflwyno dau eirda boddhaol a chwblhau cyfnod prawf o chwe mis.  Mae gweithwyr prosiect yn cael gwiriadau GDG cyn dechrau ar eu rôl ac mae'r gwiriadau hyn yn cael eu hadnewyddu bob tair blynedd. Cafodd hyn ei amlygu yn ystod ymweliadau gwasanaeth a chyfweliadau gyda staff a'i gadarnhau gan y Tîm Cylch Bywyd. 
Mae gan y Gwasanaeth Lleoliadau Oedolion broses cymeradwyo gwesteiwyr cynhwysfawr ar waith. Mae dogfen Rôl y Gwesteiwr ar gael ar Rheolwr Cynnwys.  Mae pob gwesteiwr yn gorfod cyflwyno dau eirda boddhaol. Mae pob gwesteiwr yn mynd trwy weithdrefn fetio llym a phroses gyfweld.  Mae angen i bob gwesteiwr gael gwiriad GDG cyn cael ei dderbyn fel gwesteiwr ac argymhelliad gan y panel cymeradwyo gwesteiwyr cyn cael ei dderbyn fel gwesteiwr.  Mae polisi a gweithdrefn Panel Cymeradwyo hefyd, ond mae wedi'i ddyddio Rhagfyr 2011. Gan fod y polisi yn 11 oed argymhellir adolygu'r polisi hwn.   
Mae'r holl gymeradwyaethau gwesteiwyr yn destun cyfyngiad o 12 mis ac mae adolygiad yn cael ei gynnal yn flynyddol i benderfynu a yw gwesteiwyr yn gymwys i barhau.   Hefyd, mae adolygiadau lleoliadau yn cael eu cynnal yn flynyddol i bennu pa mor addas yw parhau â’r lleoliad. Gwelwyd tystiolaeth o hyn yn ystod y cyfweliadau gyda’r staff a’r gwesteiwyr. Roedd Swyddogion Monitro Contractau hefyd yn gallu gwirio hyn trwy ddogfennau oedd yn cael eu cadw ar Rheolwr Cynnwys.  
Yn yr adroddiad blaenorol dywedwyd bod gan y Gwasanaeth Lleoliadau Oedolion Bolisi a Gweithdrefn Asesu a Rheoli Risg ar waith, fodd bynnag wrth ofyn am fynediad i'w polisïau a'u gweithdrefnau, nid oedd y polisi hwn ar gael. Fodd bynnag, mae gan y Gwasanaeth Lleoliadau Oedolion Bolisi Arferion Gwaith Diogel a Pholisi Ymdrin ag Argyfyngau, sy’n gynhwysfawr. Er bod y rhain yn gynhwysfawr, mae'r ddau bolisi yn ddeg oed.  Argymhellir adolygu'r polisïau hyn er mwyn sicrhau eu bod yn gyfredol ac yn berthnasol.    
Mae'n ofynnol i bob aelod o staff gwblhau hyfforddiant sefydlu wrth ddechrau eu rôl / o fewn 3 mis o ddechrau. Yn ystod y cyfweliadau gyda’r staff cafodd llawlyfrau staff eu trafod ac esboniwyd i’r Swyddogion Monitro Contractau nad oes llawlyfr yn cael ei roi i'w staff gan eu bod yn weithwyr y Cyngor. Yn ogystal â'r hyfforddiant sefydlu, mae'n ofynnol i bob aelod o staff gwblhau'r holl hyfforddiant gorfodol ar yr offeryn dysgu mewnol iDev.  Cadarnhaodd Rheolwr y Gwasanaeth, Kristie Williams fod yr holl staff wedi derbyn hyfforddiant Diogelu, GDPR, Galluedd Meddyliol a Threfniadau Diogelu Rhag Colli Rhyddid ynghyd â goruchwyliaethau rheolaidd.  Mae gofyn i staff hefyd gwblhau eu FfCCh Lefel 5 ac unrhyw hyfforddiant pellach sy’n benodol i’r rôl sydd ar gael yn fewnol neu'n allanol.  Ar hyn o bryd mae'r holl hyfforddiant yn cael ei gwblhau ar-lein oherwydd COVID-19, ond mae'r staff yn obeithiol y bydd hyfforddiant wyneb yn wyneb yn dechrau yn fuan.  
Fe wnaeth y Swyddogion Monitro Contractau gyfweld â nifer o deuluoedd sy’n westeiwyr a phan drafodwyd hyfforddiant, eglurodd y gwesteiwyr eu bod i gyd wedi cwblhau hyfforddiant gorfodol fel hyfforddiant Diogelu, Amddiffyn Plant, Cymorth Cyntaf, Codi a Chario ac Amddiffyn Oedolion Agored i Niwed yn y gorffennol ond nid oeddent wedi cael un ers peth amser. Dywedon nhw hefyd eu bod wedi cwblhau hyfforddiant sefydlu a gynhaliwyd yng Ngholeg Y Barri lle trafodwyd safonau gofal, disgwyliadau a disgwyliadau rheoli ariannol.  
Amlygodd y trafodaethau gyda Kristie Williams fod y gwasanaeth yn cael adolygiad o'u deunydd hyfforddi a'u tiwtoriaid oherwydd gwerthusiadau gwael gan y gwesteiwyr, a'u bod yn gobeithio cynyddu faint o hyfforddiant sydd ar gael i'w gwesteiwyr yn y dyfodol agos.  Ar ôl trafodaethau pellach gyda Kristie, cafodd y Swyddog Monitro Contractau wybod bod y prosiect yn anelu at gael eu holl westeiwyr ar y rhaglen hyfforddiant mewnol iDev.  Fodd bynnag, nid oes dyddiad penodol ar gyfer hyn.  
Gan fod y prosiect GLlO yn rhan o Gyngor Bro Morgannwg, maen nhw'n gyfrifol am ddilyn Polisi Gweithio’n Unigol y Cyngor i leihau'r risgiau ar gyfer gweithio unigol.  Gofynnodd y Swyddogion Monitro Contractau i'r staff a oeddent yn ymwybodol o'r polisi gweithio’n unigol, ond fe ddywedon nhw nad oedden nhw'n ymwybodol o un gan mai anaml y maen nhw'n gweithio’n unigol, fodd bynnag, mae pob aelod o staff yn cadw dyddiadur electronig yn nodi eu lleoliad a gall bob aelod o staff weld y dyddiaduron, ac mae aelodau o staff yn ffonio'r swyddfa i gadarnhau pryd maen nhw wedi gorffen ar ddiwedd y dydd cyn mynd adref am resymau diogelwch.  
Mae gan bob defnyddiwr gwasanaeth Reolwr Achos o’r Gwasanaethau Oedolion, ac mae Gweithwyr Prosiect naill ai’n cael cyswllt wyneb yn wyneb â'r gwesteiwyr a defnyddwyr gwasanaeth neu gyswllt dros y ffôn. Oherwydd COVID-19, bu'n rhaid i staff newid eu ffyrdd rheolaidd o weithio rhwng 2020 a 2022 i adlewyrchu canllawiau a chyfyngiadau'r llywodraeth oedd yn cynnwys gweithio gartref os oeddent yn gallu gwneud hynny a lleihau cyswllt wyneb yn wyneb ag eraill. Trafodwyd hyn gyda'r gwesteiwyr a defnyddwyr gwasanaeth i asesu eu barn ar newid arferion gwaith, a nododd pob un ohonynt eu bod yn hapus gyda faint o gyswllt yr oeddent yn ei dderbyn yn ystod y cyfnod hwn, fodd bynnag maent yn edrych ymlaen at ddychwelyd i'r cyswllt wyneb yn wyneb blaenorol.   
Pan fydd aelod o staff yn cysylltu â'r Gwesteiwyr, naill ai am sesiwn 1:1 neu i drafod goruchwyliaethau ac ati, mae'r sgwrs yn cael ei recordio'n electronig a’i chadw o dan ffeil y defnyddiwr gwasanaeth ar Rheolwr Cynnwys.  Cafwyd tystiolaeth o hyn yn ystod yr ymweliad ar y safle gan y Swyddog Monitro Contractau.  
Mae gan y Gwasanaeth Lleoliadau Oedolion Bolisi Cyfle Cyfartal ar waith a Pholisi Gweithio gyda Phobl sy'n Herio Gwasanaethau ar waith. Mae'r ddau bolisi wedi'u dyddio 2012.  Yn yr un modd â pholisïau eraill, argymhellir bod y rhain yn cael eu hadolygu'n rheolaidd. 
Mae'r Gwasanaeth Lleoliadau Oedolion yn cynnal gwiriadau diogelwch safleoedd ar eiddo gwesteiwyr yn flynyddol. Cadarnhawyd hyn gan y gwesteiwyr pan ymwelodd y Swyddogion Monitro Contractau â nifer o eiddo gwesteiwyr.  Cafodd hyn ei drafod a'i gadarnhau gan y staff hefyd.  Roedd y Swyddogion Monitro Contractau hefyd yn gallu gwirio hyn trwy Rheolwr Cynnwys.  
Roedd gofyn i bob gweithiwr prosiect yrru fel rhan o'u rôl.  Mae gweithwyr prosiect yn cael eu hystyried gan Gyngor Bro Morgannwg fel defnyddwyr ceir hanfodol ac mae'n ofynnol iddynt gyflwyno copïau o'u trwyddedau gyrru ac yswiriant modur (gan gynnwys defnydd busnes) a gedwir mewn ffeil. Gofynnodd y Swyddogion Monitro Contractau am dystiolaeth o yswiriant car y staff, fodd bynnag, cawsant wybod bod y rhain yn cael eu cadw gan Poolcar ac yn cael eu diweddaru'n rheolaidd.  
Yn ystod yr adolygiad nodwyd bod nifer o westeiwyr yn defnyddio eu ceir personol i yrru defnyddwyr gwasanaeth i apwyntiadau ac ati ac yn ôl.  Nododd y Gwasanaeth Lleoliadau Oedolion fod rhaid i bob gwesteiwr sy'n gyrru fel rhan o'u rôl gyflwyno copïau o'u trwyddedau gyrru ac yswiriant modur i'w gweithiwr prosiect ynghyd â phrawf o ddefnydd busnes ar eu hyswiriant.  Yn ystod ymweliadau â'r gwesteiwyr cafodd Swyddogion Monitro Contractau wybod oherwydd y cynnydd presennol mewn prisiau tanwydd eu bod yn ei chael hi'n anodd ar adegau i ariannu'r defnydd o'u cerbyd i gludo'r defnyddiwr gwasanaeth i apwyntiadau ac yn ôl.  Gofynnodd y Swyddog Monitro Contractau i'r rheolwr wrth gefn Sarah Frayne faint o dreuliau tanwydd mae'r gwesteiwyr yn ei gael ac fe gadarnhaodd eu bod yn derbyn 43c y filltir.  Gofynnodd Swyddogion Monitro Contractau os oedd hyn wedi'i adolygu'n ddiweddar oherwydd yr hyn yr oedd y gwesteiwyr wedi'i grybwyll yn ystod eu cyfweliadau. Cadarnhawyd nad oedd wedi cael ei adolygu ers rhai blynyddoedd, fodd bynnag, roedd y gwesteiwyr wedi derbyn cynnydd yn eu taliadau misol arferol.  
Wrth wirio’r ffeiliau, gofynnodd y Swyddog Monitro Contractau am gael gweld copïau o drwyddedau gyrru a phrawf yswiriant y gwesteiwyr.  Yn anffodus, nid oedd y rhain ar gael ac fe gawson nhw wybod nad oedd y rhain yn cael eu cadw ar Rheolwr Cynnwys.  Er nad oedd y Swyddog Monitro Contractau yn gallu gweld copïau papur, roedd y gweithiwr gweinyddol Lleoliadau Oedolion, Karen Rogers, yn gallu anfon taenlen yn nodi pa westeiwyr oedd â thrwyddedau gyrru, rhif cofrestru eu ceir a ph’un a oedd ganddynt yswiriant busnes. 
Ebrill 2021 – Medi 2021 Canlyniadau i ddefnyddwyr y Gwasanaeth Lleoliadau Oedolion. Mae’r canlyniadau canlynol yn ganran o gynnydd y defnyddwyr gwasanaeth y mae eu nodau’n berthnasol i’r canlyniad. 
Teimlo’n Ddiogel -
Defnyddwyr gwasanaeth yn cydnabod bod ganddynt nodau yn y maes hwn
0%
Defnyddwyr gwasanaeth yn y camau cyntaf o wneud cynnydd o ran eu nodau
4%
Rhywfaint o gynnydd o ran nodau amser-gyfyngedig defnyddwyr gwasanaeth
22%
Cynnydd sylweddol o ran nodau amser-gyfyngedig defnyddwyr gwasanaeth
61%
Defnyddwyr gwasanaeth wedi cyflawni nodau
13%
Cyfrannu at eu Diogelwch a’u lles eu hunain a rhai pobl eraill
Defnyddwyr gwasanaeth yn cydnabod bod ganddynt nodau yn y maes hwn
0%
Defnyddwyr gwasanaeth yn y camau cyntaf o wneud cynnydd o ran eu nodau
17%
Rhywfaint o gynnydd o ran nodau amser-gyfyngedig defnyddwyr gwasanaeth
39%
Cynnydd sylweddol o ran nodau amser-gyfyngedig defnyddwyr gwasanaeth
35%
Defnyddwyr gwasanaeth wedi cyflawni nodau
9%


	Casgliad ac Argymhellion 

	Mae gan y Gwasanaeth Lleoliadau Oedolion sawl Polisi a Gweithdrefn i sicrhau diogelwch eu staff, defnyddwyr gwasanaeth a gwesteiwyr, fodd bynnag, roedd eu holl bolisïau wedi'u dyddio 2012. 
Mae gan y Gwasanaeth Lleoliadau Oedolion broses atgyfeirio drylwyr ac mae’n cynnal cofnodion manwl o ryngweithiadau gyda defnyddwyr gwasanaeth a'u gwesteiwyr ac wedi cadw pob sgwrs ar Rheolwr Cynnwys.  
Mae’r Gwasanaeth Lleoliadau Oedolion yn sicrhau bod eu defnyddwyr gwasanaeth yn cael eu lletya’n briodol gyda'r gwesteiwyr cywir, maent yn sicrhau bod gan y defnyddwyr gwasanaeth amgylchedd diogel i fyw ynddo.  Maen nhw'n cyfathrebu’n rheolaidd gyda'r gwesteiwyr er mwyn sicrhau eu bod yn fodlon â sut mae'r lleoliad yn mynd gan ddiweddaru unrhyw anghenion rheoli risg. 
Argymhellion: 
· Caiff holl Bolisïau a Gweithdrefnau’r Gwasanaeth Lleoliadau Oedolion eu hadolygu er mwyn sicrhau eu bod yn gyfredol ac yn berthnasol. 
· Hyfforddiant ar gael i westeiwyr naill ai wyneb yn wyneb neu drwy iDev 



4. Hyrwyddo Annibyniaeth a Rheolaeth
	Crynodeb o’r Canfyddiadau 

	Mae'r holl atgyfeiriadau i’r prosiect yn cael eu gwneud gan y Gwasanaethau Oedolion.  Bydd asesiad cychwynnol yn cael ei gynnal gan aelod o’r Gwasanaethau Oedolion ac yna os yw'r person yn addas, byddai'n cael ei atgyfeirio i’r Prosiect Lleoliadau Oedolion.  Ar ôl derbyn yr atgyfeiriad byddai aelod o'r tîm yn cysylltu â’r Gwesteiwr ac yn rhoi ychydig o wybodaeth ynglŷn â'r unigolyn.  Os yw'r Gwesteiwr yn barod, byddai cyfarfod yn cael ei drefnu iddo gwrdd â’r defnyddiwr gwasanaeth. Os bydd y cyfarfod yn mynd yn dda a'r ddwy ochr yn barod, yna bydd y defnyddiwr gwasanaeth yn cael ei leoli gyda'r Gwesteiwr. 
Pan fydd defnyddiwr gwasanaeth yn cael ei gymryd ymlaen gan y gwasanaeth, bydd ganddo ei ffeil bersonol ei hun sy'n cynnwys ei holl anghenion cymorth. Enw'r ffeil hon yw 'Cynllun Oedolyn'. Mae'r cynllun hwn wedi'i ddylunio gan bawb sy'n gysylltiedig, rheolwyr y prosiect, staff cymorth, y gwesteiwyr a'r unigolyn ei hun.  Mae angen i’r Cynllun Oedolyn gael ei adolygu’n flynyddol neu ei ddiweddaru / addasu os yw anghenion y defnyddwyr gwasanaeth yn newid.  
Roedd Swyddogion Monitro Contractau yn gallu gofyn i'r gwesteiwyr beth yw eu dealltwriaeth o Gynllun Oedolyn ac roeddent yn gallu dangos eu dealltwriaeth. Esboniodd y gwesteiwyr hefyd bod eu Gweithiwr Prosiect yn gofyn eu barn am yr hyn y maen nhw'n meddwl ddylai fod yn y Cynllun a bod y Cynllun yn cael ei adolygu'n rheolaidd.  Roedd y Swyddogion Monitro Contractau hefyd yn gofyn i’r defnyddwyr gwasanaeth os oedden nhw'n ymwybodol o Gynllun Gofal a'r hyn y mae’n ei olygu, ond nid oedd pob defnyddiwr gwasanaeth yn deall y cwestiwn, ond roedden nhw'n gallu rhoi gwybod iddyn nhw bod ganddyn nhw "ffolder mawr" gyda llawer o wybodaeth ac y gallen nhw edrych arno os hoffen nhw. 
Wrth gyfweld â rhai o’r defnyddwyr gwasanaeth canfuwyd fod gan rai ohonynt sgiliau cyfathrebu cyfyngedig ac roedden nhw’n ei chael hi'n anodd deall ac ateb rhai o'r cwestiynau a ofynnwyd iddynt.  Gofynnodd y Swyddog Monitro Contractau i'r Gwesteiwyr fod yn bresennol yn ystod y cyfweliad i'w cefnogi. Er bod y Gwesteiwyr yn bresennol, roedden nhw’n caniatáu i’r defnyddiwr gwasanaeth ateb y cwestiwn yn agored a dim ond yn helpu drwy ail-eirio’r cwestiynau neu ei helpu gydag enghraifft.  
Gwelwyd wrth wirio ffeiliau bod staff yn cadw'r cofnodion diweddaraf o unrhyw sgyrsiau maen nhw’n eu cael gyda'r gwesteiwyr a’r defnyddwyr gwasanaeth.
Fel y nodwyd yn adran 3, mae gan lawer o westeiwyr eu ceir eu hunain ac mae'r cerbydau hyn yn aml yn cael eu defnyddio i gefnogi defnyddwyr gwasanaeth i gael mynediad i'r gymuned pan fo angen. Yn ystod y cyfweliadau gyda’r defnyddwyr gwasanaeth, dywedodd y defnyddwyr gwasanaeth bod eu gwesteiwyr yn mynd â nhw i apwyntiadau, fodd bynnag, weithiau, am bellteroedd byr, byddent yn mynd ar y bws ar eu pen eu hunain. Dangoswyd yng Nghynllun Amdanaf Fi y defnyddwyr gwasanaeth y gofynnwyd i’r defnyddwyr gwasanaeth a oedden nhw'n teimlo'n gyfforddus yn defnyddio trafnidiaeth gyhoeddus ai peidio, dywedodd llawer ohonynt nad oedden nhw ond yr hoffen nhw allu bod yn annibynnol rhyw ddiwrnod.  
Yn ystod y cyfweliadau cadarnhaodd y defnyddwyr gwasanaeth eu bod yn cael eu cynnwys yn y broses o wneud penderfyniadau am y cymorth maen nhw'n ei dderbyn.  Roedd y rhai a gafodd eu cyfweld hefyd yn gallu egluro i'r Swyddog Monitro Contractau bod ganddyn nhw fynediad at eu holl wybodaeth, a bod ganddyn nhw eu ffeil eu hunain gyda manylion yn esbonio'r gefnogaeth maen nhw'n ei dderbyn.  Fel yr eglurwyd yn flaenorol, roedd rhai o’r defnyddwyr gwasanaeth a gafodd eu cyfweld yn ei chael hi'n anodd deall y cwestiynau a ofynnwyd iddynt ac roedd arnynt angen cymorth gan eu gwesteiwr i'w hateb. Er bod y gwesteiwyr wedi eu cefnogi drwy gydol y cyfweliad, roedden nhw'n gallu rhoi atebion agored ac onest heb gael eu harwain.
Fel rhan o'r adolygiad cynhaliodd y Swyddogion Monitro Contractau ymweliadau â sawl lleoliad gan gyfweld â sawl gwesteiwr a'u defnyddwyr gwasanaeth.  Cafodd gwesteiwyr gyfle i siarad am y gefnogaeth maen nhw'n ei ddarparu i’r defnyddwyr gwasanaeth ac fe siaradodd y defnyddwyr gwasanaeth yn agored am y cymorth a gawsant. O'r cyfweliadau roedd yn amlwg bod y gwesteiwyr yn cefnogi defnyddwyr gwasanaeth i fyw mor annibynnol â phosib trwy roi cyfrifoldebau o gwmpas y tŷ iddyn nhw, fel golchi llestri, gwneud eu gwely eu hunain, gwneud te/coffi.  O siarad â defnyddwyr gwasanaeth a'r gwesteiwyr am y tasgau hyn, dywedodd y defnyddwyr gwasanaeth eu bod yn hapus i wneud eu "jobsys" a'u bod yn mwynhau eu gwneud. Esboniodd y gwesteiwyr hefyd cymaint y mae’r defnyddwyr gwasanaeth wedi datblygu drwy gael y tasgau hyn. 
Gofynnodd y Swyddog Monitro Contractau a yw'r Gwasanaeth Lleoliadau Oedolion yn cynnig unrhyw weithgareddau cynhwysiant ac ymglymiad defnyddwyr gwasanaeth ar gyfer y gwesteiwyr a’r defnyddwyr gwasanaeth. Yn anffodus, oherwydd COVID-19 cafodd yr holl ddigwyddiadau defnyddwyr gwasanaeth a gynlluniwyd gan y prosiect eu canslo.  Er bod yr holl ddigwyddiadau wedi cael eu canslo ac nad ydynt wedi'u trefnu eto, mae gan y Gwasanaeth Lleoliadau Oedolion Lwyfan "Dweud eich Dweud" lle gall defnyddwyr gwasanaeth a gwesteiwyr roi eu barn a gofyn cwestiynau i staff eu hateb. Argymhellir bod y fforymau misol hyn a oedd ar waith o'r blaen yn cael eu hailgyflwyno.  
Mae gwesteiwyr yn cefnogi defnyddwyr gwasanaeth i fynychu digwyddiadau yn y gymuned fel gweithgareddau neu gyfleoedd i wirfoddoli.  Gwelwyd tystiolaeth o hyn yn ystod y cyfweliadau gyda’r gwesteiwyr a’r defnyddwyr gwasanaeth. Roedd y gwesteiwyr yn gallu egluro'n fanwl y mathau o weithgareddau yr oedd gan ddefnyddwyr gwasanaeth ddiddordeb ynddynt a rhoi manylion o ran y diwrnodau yr oeddent wedi eu cefnogi i’w mynychu.  Yn anffodus, oherwydd COVID esboniodd y gwesteiwyr fod llawer o'r gweithgareddau hyn wedi'u canslo yn ystod y 2 flynedd ddiwethaf ac roedd rhai o’r defnyddwyr gwasanaeth yn gweld hyn yn anodd, fodd bynnag maen nhw'n hapus eu bod nhw nawr yn dechrau'n ôl eto. 
Canlyniadau – Hyrwyddo annibyniaeth 
Ebrill 2021 – Medi 2021 Canlyniadau i ddefnyddwyr y Gwasanaeth Lleoliadau Oedolion.  Mae’r canlyniadau canlynol yn ganran o gynnydd y defnyddwyr gwasanaeth y mae eu nodau’n berthnasol i’r canlyniad.  
Rheoli llety:
Defnyddwyr gwasanaeth yn cydnabod bod ganddynt nodau yn y maes hwn
0%
Defnyddwyr gwasanaeth yn y camau cyntaf o wneud cynnydd o ran eu nodau
26% 
Rhywfaint o gynnydd o ran nodau amser-gyfyngedig defnyddwyr gwasanaeth
43% 
Cynnydd sylweddol o ran nodau amser-gyfyngedig defnyddwyr gwasanaeth
26% 
Defnyddwyr gwasanaeth wedi cyflawni nodau
4%
Rheoli Perthnasau:
Defnyddwyr gwasanaeth yn cydnabod bod ganddynt nodau yn y maes hwn
0%
Defnyddwyr gwasanaeth yn y camau cyntaf o wneud cynnydd o ran eu nodau
22% 
Rhywfaint o gynnydd o ran nodau amser-gyfyngedig defnyddwyr gwasanaeth
30% 
Cynnydd sylweddol o ran nodau amser-gyfyngedig defnyddwyr gwasanaeth
39% 
Defnyddwyr gwasanaeth wedi cyflawni nodau
9%
Teimlo’n rhan o’r gymuned:
Defnyddwyr gwasanaeth yn cydnabod bod ganddynt nodau yn y maes hwn
0%
Defnyddwyr gwasanaeth yn y camau cyntaf o wneud cynnydd o ran eu nodau
4%
Rhywfaint o gynnydd o ran nodau amser-gyfyngedig defnyddwyr gwasanaeth
17% 
Cynnydd sylweddol o ran nodau amser-gyfyngedig defnyddwyr gwasanaeth
48% 
Defnyddwyr gwasanaeth wedi cyflawni nodau
30% 


	Casgliad ac Argymhellion 

	Gwneir pob atgyfeiriad i’r Gwasanaeth Lleoliadau Oedolion drwy’r Gwasanaethau Oedolion. Cedwir ffeil bersonol ar gyfer yr holl ddefnyddwyr gwasanaeth ar Rheolwr Cynnwys ac mae’r defnyddiwr gwasanaeth hefyd yn cael copi.  Caiff yr holl Gynlluniau Oedolion eu hadolygu'n rheolaidd a'u diweddaru os/pan fydd unrhyw newidiadau i anghenion y defnyddiwr gwasanaeth.
Gwelwyd wrth wirio’r ffeiliau fod gan bob defnyddiwr gwasanaeth Gytundeb Trwydded i Feddiannu sydd wedi'i lofnodi gan y defnyddiwr gwasanaeth a'r gwesteiwr.  Mae'r cytundebau hyn yn cael eu cadw ar Rheolwr Cynnwys.  Yn ystod y cyfweliadau gyda’r gwesteiwyr, llwyddodd y gwesteiwyr i egluro i’r Swyddog Monitro Contractau beth mae'r cytundeb hwn yn ei olygu iddyn nhw a’r defnyddiwr gwasanaeth.  Er bod y gwesteiwyr yn gallu egluro beth mae'r cytundeb yn ei olygu, nid oedd y defnyddwyr gwasanaeth yn siŵr beth oedd e, ond roedden nhw'n gallu rhoi gwybod i'r Swyddog Monitro Contractau bod ganddyn nhw gopïau o bopeth yn y ffeil y maen nhw'n ei gadw yn eu hystafell.  
Mae gwesteiwyr yn cefnogi defnyddwyr gwasanaeth i fynychu gweithgareddau yn y gymuned ac yn eu cynorthwyo i fynd a dod o’u hapwyntiadau.  Er y gallant fynd â nhw yn eu cerbyd eu hunain, argymhellir eu bod yn ceisio annog defnyddwyr gwasanaeth i fynd yn annibynnol.  Cafwyd tystiolaeth o hyn yn ystod y cyfweliadau ac wrth wirio’r ffeiliau.  
Mae’r amcan hwn wedi’i gyflawni’n llawn.  


5. Hyrwyddo Cynnydd Economaidd a Rheolaeth Ariannol
	Crynodeb o’r Canfyddiadau 

	Mae'r Gwasanaeth Lleoliadau Oedolion yn cefnogi unigolion sydd ag anableddau dysgu a/neu gorfforol. Pan fydd cleient yn cael ei gymryd ymlaen gan y gwasanaeth mae Asesiad Risg Ariannol yn cael ei gwblhau a'i gynnwys yng Nghynllun Oedolyn yr unigolyn.  Ar ddechrau’r cymorth, mae'r Gwasanaeth Lleoliadau Oedolion yn sicrhau bod pob defnyddiwr gwasanaeth yn hawlio ac yn derbyn y budd-daliadau cywir ac os nad ydynt, byddant yn eu cefnogi i wneud cais am y cyllid cywir. 
Er y gall rhai o’r defnyddwyr gwasanaeth reoli eu cyllid yn annibynnol, weithiau bydd rhywun yn cael ei neilltuo i'w helpu gyda'u cyllid. Mae'r sawl a benodir fel arfer yn aelod agos o'r teulu, fodd bynnag, mewn achosion lle nad oes cysylltiadau teuluol i helpu gyda hyn, gall y Gwasanaeth Lleoliadau Oedolion gyfeirio'r cleient i’r Friendly Trust i'w helpu gyda'u cyllid.  
Nodwyd yn ystod y cyfweliadau â’r defnyddwyr gwasanaeth a’r gwesteiwyr bod gan rai o’r defnyddwyr gwasanaeth aelodau o'r teulu sy’n eu helpu gyda'u cyllid, fodd bynnag, mae eu gwesteiwyr hefyd yn eu helpu gyda'u cyllid a'u cyllidebu.  Roedd y Swyddog Monitro Contractau yn gallu gweld yr Asesiadau Risg Ariannol wrth wirio’r ffeiliau.  
Yn ystod y cyfweliadau gyda’r defnyddwyr gwasanaeth a’r gwesteiwyr nodwyd bod gan y gwesteiwyr a’r defnyddwyr gwasanaeth eu ffeil ariannol eu hunain.  Roedd y gwesteiwyr yn gallu dangos tystiolaeth eu bod yn helpu defnyddwyr gwasanaeth gyda'u cyllidebu ac os defnyddir unrhyw arian, mae'r holl dderbynebau yn cael eu cadw ac yna'n cael eu hanfon at y Gwasanaeth Lleoliadau Oedolion fel tystiolaeth o wariant.  Hefyd, tystiwyd gan y Swyddog Monitro Contractau bod defnyddwyr gwasanaeth yn ymwybodol o hyn, a bod ganddyn nhw hefyd gopi o'u gwariant. 
Mae'r Gwasanaeth Lleoliadau Oedolion yn cefnogi eu defnyddwyr gwasanaeth i fynychu gweithgareddau yn ystod y dydd a chyfleoedd ymgysylltu fel y trafodwyd yn flaenorol.  O’r cyfweliadau gyda’r defnyddwyr gwasanaeth nodwyd bod y rhan fwyaf o ddefnyddwyr gwasanaeth yn mynychu gwasanaeth addysgol Vale Plus yn wythnosol.  Roedd defnyddwyr gwasanaeth yn gallu rhoi gwybod i’r Swyddog monitro Contractau, eu bod, yn ystod eu hamser yn Vale Plus, wedi cael cyfle i ddysgu amrywiaeth o sgiliau gwahanol, fel coginio a cherddoriaeth yn ogystal â sgiliau cyllidebu. Nodwyd hefyd bod un o’r defnyddwyr gwasanaeth a gafodd ei gyfweld hefyd yn gweithio'n rhan amser yn y caffi lleol, a’i fod yn teithio yno’n annibynnol. 
Nodwyd wrth wirio ffeiliau bod y rhan fwyaf o ddefnyddwyr gwasanaeth yn dal i fod angen cefnogaeth eu gwesteiwyr i fynychu gweithgareddau ychwanegol boed hynny o ran teithio neu gymorth yn ystod y sesiynau. Er bod hyn wedi ei nodi, roedd amcanion wedi’u gosod hefyd i geisio gwella hyder defnyddwyr gwasanaeth dros amser a phryd maent yn teimlo'n gyfforddus i wneud hynny. 
Canlyniadau - Hyrwyddo Cynnydd Economaidd a Rheolaeth Ariannol 
Ebrill 2021 – Medi 2021 Canlyniadau i ddefnyddwyr y Gwasanaeth Lleoliadau Oedolion.  Mae’r canlyniadau canlynol yn ganran o gynnydd y defnyddwyr gwasanaeth y mae eu nodau’n berthnasol i’r canlyniad.  
Rheoli Arian:
Defnyddwyr gwasanaeth yn cydnabod bod ganddynt nodau yn y maes hwn
13% 
Defnyddwyr gwasanaeth yn y camau cyntaf o wneud cynnydd o ran eu nodau
22% 
Rhywfaint o gynnydd o ran nodau amser-gyfyngedig defnyddwyr gwasanaeth
39% 
Cynnydd sylweddol o ran nodau amser-gyfyngedig defnyddwyr gwasanaeth
26% 
Defnyddwyr gwasanaeth wedi cyflawni nodau
0%
Cymryd rhan mewn addysg/dysgu:
Defnyddwyr gwasanaeth yn cydnabod bod ganddynt nodau yn y maes hwn
13% 
Defnyddwyr gwasanaeth yn y camau cyntaf o wneud cynnydd o ran eu nodau
13% 
Rhywfaint o gynnydd o ran nodau amser-gyfyngedig defnyddwyr gwasanaeth
17% 
Cynnydd sylweddol o ran nodau amser-gyfyngedig defnyddwyr gwasanaeth
39% 
Defnyddwyr gwasanaeth wedi cyflawni nodau
17% 
Gweithio / gwneud gwaith gwirfoddol: 
Defnyddwyr gwasanaeth yn cydnabod bod ganddynt nodau yn y maes hwn
26% 
Defnyddwyr gwasanaeth yn y camau cyntaf o wneud cynnydd o ran eu nodau
13% 
Rhywfaint o gynnydd o ran nodau amser-gyfyngedig defnyddwyr gwasanaeth
17% 
Cynnydd sylweddol o ran nodau amser-gyfyngedig defnyddwyr gwasanaeth
35% 
Defnyddwyr gwasanaeth wedi cyflawni nodau
9%
Gellir dangos o'r canlyniadau a gofnodwyd gan Lleoliadau Oedolion, yn yr un modd â’r adroddiad blaenorol, mai cymryd rhan mewn gwaith cyflogedig / gwirfoddol yw'r maes cryfaf i ddefnyddwyr gwasanaeth. Mae cynnydd wedi bod yn nifer y defnyddwyr gwasanaeth sy'n cydnabod bod ganddynt nodau yn y maes hwn a chynnydd o 100% yn nifer y defnyddwyr gwasanaeth sydd yn y camau cychwynnol o wneud cynnydd gyda’u nodau o gymharu â'r adroddiad blaenorol.  Er bod hyn yn gynnydd mawr mewn cymhariaeth, gellir dangos bod dirywiad bach yn elfen dilyniant amser-gyfyngedig y canlyniad. Rhaid nodi y gallai hyn fod oherwydd y pandemig hefyd a bod llawer o gyfleoedd gwirfoddol wedi'u canslo neu eu gohirio yn ystod y 2 flynedd ddiwethaf. Y disgwyl yw y byddai hyn yn cynyddu erbyn yr adolygiad nesaf oherwydd bod llai o gyfyngiadau ond rhaid bod yn ymwybodol o anghenion a galluoedd y defnyddwyr gwasanaeth. 


	Casgliad ac Argymhellion 

	Mae'r Gwasanaeth Lleoliadau Oedolion yn cefnogi eu defnyddwyr gwasanaeth drwy hyrwyddo rheolaeth ariannol. Er bod y rhan fwyaf o’r defnyddwyr gwasanaeth yn gallu rheoli eu cyllid yn annibynnol, mae'r Gwasanaeth Lleoliadau Oedolion yn sicrhau bod asesiad risg ariannol yn cael ei gwblhau ar gyfer pob defnyddiwr gwasanaeth ac os oes angen bydd y gwesteiwr a’r gweithiwr cymorth yn cefnogi'r defnyddiwr gwasanaeth gyda'i gyllidebu a'i gyllid. 
Mae'r Gwasanaeth Lleoliadau Oedolion yn sicrhau ar ddechrau'r gefnogaeth wrth gwblhau'r Cynllun Oedolyn bod pob defnyddiwr gwasanaeth yn hawlio'r budd-dal cywir ac os bydd angen, yn eu cefnogi i wneud cais am fudd-daliadau pellach.  
Mae'r holl wariant yn cael ei gofnodi a'i gadw mewn ffeil ac mae’r gwesteiwyr a’r defnyddwyr gwasanaeth yn cael copi ohono ynghyd â’r holl dderbynebau ar gyfer unrhyw beth a brynwyd. Mae cyllid yr holl ddefnyddwyr gwasanaeth yn cael ei wirio'n flynyddol gan eu Rheolwr Gofal o’r Gwasanaethau Oedolion ac mae gwiriadau ar hap yn cael eu cynnal yn rheolaidd.
Nodwyd yn ystod y cyfweliadau gyda’r defnyddwyr gwasanaeth bod y rhan fwyaf ohonynt yn mynychu cyrsiau / cyfleoedd addysgol a gwirfoddol, gwelwyd hyn hefyd yn y ffurflenni canlyniadau. Er bod gostyngiad wedi bod yn nifer y defnyddwyr gwasanaeth sy'n gwneud cynnydd o ran eu nodau, gwerthfawrogir y gallai hyn fod oherwydd COVID-19 a disgwylir y bydd y canlyniadau hyn yn cynyddu erbyn yr adolygiad nesaf. 
Mae’r amcan hwn wedi’i gyflawni’n llawn 



6. Hyrwyddo Iechyd a Lles
	Crynodeb o’r Canfyddiadau 

	Mae gan bob defnyddiwr gwasanaeth o'r Gwasanaeth Lleoliadau Oedolion Gynllun Oedolyn manwl. Yn y cynllun mae penawdau’n ymwneud ag iechyd a lles. Gwelwyd o’r gwiriadau ffeiliau a gwblhawyd gan y Swyddog Monitro Contractau bod y ffeiliau'n gynhwysfawr ac yn canolbwyntio'n helaeth ar iechyd corfforol a meddyliol defnyddwyr gwasanaeth wrth ddechrau’r gefnogaeth a hefyd beth yw eu nodau personol a sut y byddent yn hoffi i'r rhain gael eu gwella os yn bosibl. 
Yn ystod ymweliadau defnyddwyr gwasanaeth a gwesteiwyr gwelwyd bod y defnyddwyr gwasanaeth yn cael eu hannog i fyw ffordd o fyw annibynnol ac iach. Mae'r gwesteiwyr yn cynorthwyo’r defnyddwyr gwasanaeth gyda thasgau coginio dyddiol ond hefyd yn eu hannog i geisio ei wneud yn annibynnol.  Gwelwyd yn ystod un o'r ymweliadau bod y gwesteiwyr wedi prynu offer cegin wedi'u haddasu er mwyn galluogi’r defnyddwyr gwasanaeth i wneud eu paned o de/ coffi eu hunain.  Roedd y defnyddiwr gwasanaeth hwn yn poeni am godi tegell felly byddai'n aros i'w westeiwr wneud diod boeth iddo, felly yn hytrach, prynodd y gwesteiwr dancer dŵr poeth sy'n cael ei lenwi ar ddechrau'r diwrnod a gall y defnyddiwr gwasanaeth arllwys y dŵr poeth i'w fyg yn hawdd. Yn ogystal â hyn, fe brynodd degell oedd yn dipio i dywallt y dŵr yn lle gorfod ei godi pan yn boeth. Pan ofynnodd y Swyddog Monitro Contractau sut mae'r addasiad hwn wedi eu helpu, dywedodd y defnyddwyr gwasanaeth eu bod yn hapus iawn eu bod yn gallu gwneud y dasg hon eu hunain. 
Yn y Cynlluniau Oedolion gofynnir hefyd a oes gan y defnyddiwr gwasanaeth unrhyw ofynion deietegol a chorfforol. Gwelwyd yn rhai o'r ffeiliau bod y defnyddwyr gwasanaeth yn dymuno byw ffordd iachach o fyw drwy fwyta bwydydd iachach a gwneud ymarfer corff. Gwelwyd o’r cyfweliadau gyda’r defnyddwyr gwasanaeth a’r gwesteiwyr bod rhai o’r defnyddwyr gwasanaeth yn mynychu Vale Plus lle maent wedi dysgu sgiliau cyllidebu a sut i siopa a pharatoi prydau iach. 
Gwelwyd hefyd wrth wirio’r ffeiliau fod gan ddefnyddwyr gwasanaeth nifer o asiantaethau yn ymwneud â'u cefnogaeth fel Therapyddion Meddygon Teulu, Optegwyr, Ffisiotherapyddion a Gwasanaethau Cymdeithasol.  Mae'r Cynllun Oedolyn yn rhoi manylion pob asiantaeth a phwy yw'r pwynt cyswllt yn ogystal â'r cyfeiriad a'r rhif cyswllt.  Trwy gydol y cyfweliadau gyda’r defnyddwyr gwasanaeth a’r gwesteiwyr cafodd y Swyddog Monitro Contractau wybod bod gwesteiwyr yn cefnogi’r defnyddwyr gwasanaeth i fynychu unrhyw apwyntiadau. Nodwyd hefyd yn y Cynllun Oedolyn bod rhai defnyddwyr gwasanaeth ar feddyginiaeth.  Cadarnhaodd y gwesteiwyr hefyd eu bod  yn atgoffa’r defnyddwyr gwasanaeth pan fo angen iddynt gymryd eu meddyginiaeth ac os oes unrhyw newidiadau i'r feddyginiaeth, maent yn hysbysu'r Gwasanaeth Lleoliadau Oedolion, ac mae eu Cynllun Oedolyn yn cael ei ddiweddaru i adlewyrchu'r newidiadau hyn.  
Canlyniadau Hyrwyddo Iechyd a Lles: 
Ebrill 2021 – Medi 2021 Canlyniadau i ddefnyddwyr y Gwasanaeth Lleoliadau Oedolion.   Mae’r canlyniadau canlynol yn ganran o gynnydd y defnyddwyr gwasanaeth y mae eu nodau’n berthnasol i’r canlyniad.  
Iach yn gorfforol:
Defnyddwyr gwasanaeth yn cydnabod bod ganddynt nodau yn y maes hwn
0%
Defnyddwyr gwasanaeth yn y camau cyntaf o wneud cynnydd o ran eu nodau
13% 
Rhywfaint o gynnydd o ran nodau amser-gyfyngedig defnyddwyr gwasanaeth
43% 
Cynnydd sylweddol o ran nodau amser-gyfyngedig defnyddwyr gwasanaeth
43% 
Defnyddwyr gwasanaeth wedi cyflawni nodau
0%
Iach yn Feddyliol:
Defnyddwyr gwasanaeth yn cydnabod bod ganddynt nodau yn y maes hwn
4%
Defnyddwyr gwasanaeth yn y camau cyntaf o wneud cynnydd o ran eu nodau
4%
Rhywfaint o gynnydd o ran nodau amser-gyfyngedig defnyddwyr gwasanaeth
35% 
Cynnydd sylweddol o ran nodau amser-gyfyngedig defnyddwyr gwasanaeth
35% 
Defnyddwyr gwasanaeth wedi cyflawni nodau
22% 
Byw bywyd iach ac actif:
Defnyddwyr gwasanaeth yn cydnabod bod ganddynt nodau yn y maes hwn
4%
Defnyddwyr gwasanaeth yn y camau cyntaf o wneud cynnydd o ran eu nodau
9%
Rhywfaint o gynnydd o ran nodau amser-gyfyngedig defnyddwyr gwasanaeth
30% 
Cynnydd sylweddol o ran nodau amser-gyfyngedig defnyddwyr gwasanaeth
48% 
Defnyddwyr gwasanaeth wedi cyflawni nodau
9%
Gellir dangos o'r Ffurflen Canlyniadau ar gyfer y cyfnod adolygu hwn o'i gymharu â'r adroddiad blaenorol bod defnyddwyr gwasanaethau sy’n byw bywydau iach ac actif wedi cynyddu. Er bod defnyddwyr gwasanaeth ar lefelau cynnydd amrywiol gellir dangos yn glir o'i gymharu â'r adroddiad diwethaf bod mwy o ddefnyddwyr gwasanaeth yn cydnabod pwysigrwydd byw bywydau iach ac actif.   


	Casgliad ac Argymhellion 

	Mae gan yr holl ddefnyddwyr gwasanaeth Gynllun Oedolyn sy'n nodi'n glir anghenion iechyd a lles y defnyddiwr gwasanaeth, gan gynnwys ei iechyd corfforol a meddyliol. Mae’r cynllun hefyd yn manylu ar unrhyw ofynion deietegol a allai fod ganddo megis diabetes neu alergeddau.  
Mae'r gwesteiwyr yn cefnogi’r defnyddwyr gwasanaeth i fyw ffordd iach ac actif o fyw yn ogystal â bwyta diet cytbwys. Mae'r gwesteiwyr yn cynorthwyo’r defnyddwyr gwasanaeth i siopa am eitemau iach, cyllidebu ar gyfer prydau iach a'u cefnogi i baratoi eu prydau.  
Yn ystod y cyfweliadau gyda’r defnyddwyr gwasanaeth a’r staff gwelwyd bod y gwesteiwyr yn cefnogi’r defnyddwyr gwasanaeth i fynychu gweithgareddau yn ystod y dydd yn Vale Plus lle maen nhw'n dysgu am fyw'n iach a sut i goginio a pharatoi prydau iach.  Mae'r gwesteiwyr hefyd yn cefnogi’r defnyddwyr gwasanaeth i fynychu eu hapwyntiadau meddygol ac os oes angen iddynt gymryd meddyginiaeth, maen nhw'n eu hatgoffa pan fydd angen iddynt eu cymryd os oes angen. 
Gwelwyd wrth wirio’r ffeiliau bod unrhyw ohebiaeth gyda'r gwesteiwyr ynglŷn ag iechyd a lles defnyddwyr gwasanaeth yn cael ei gofnodi a'i ddiweddaru’n briodol ac mae eu Cynllun Oedolyn ac asesiadau risg yn cael eu diweddaru hefyd. 
Mae’r amcan hwn wedi’i gyflawni’n llawn 



7. Sicrhau Cyfranogiad
	Crynodeb o’r Canfyddiadau 

	Yn y blynyddoedd blaenorol roedd y Gwasanaeth Lleoliadau Oedolion yn cynnig ystod eang o weithgareddau cyfranogi ar gyfer eu defnyddwyr gwasanaeth a'u gwesteiwyr. O adroddiadau blaenorol gwelwyd bod gan y Gwasanaeth Lleoliadau Oedolion yn flaenorol fforwm defnyddwyr gwasanaeth misol y gwahoddwyd pob defnyddiwr gwasanaeth iddo, lle roedden nhw’n trafod gweithgareddau posibl yr hoffent gymryd rhan ynddynt ynghyd â'r mathau o gyrsiau addysgol yr oeddent eisiau eu cwblhau. Yn y gorffennol, roedd y gwasanaeth hefyd yn cynnal gweithgareddau blynyddol fel digwyddiadau a phartïon Nadolig lle cafodd y defnyddwyr gwasanaeth gyfle i ymgysylltu ag eraill yn y gwasanaeth. 
Yn ystod y cyfweliadau gyda’r defnyddwyr gwasanaeth a’r gwesteiwyr gwelwyd nad yw'r gweithgareddau / digwyddiadau hyn wedi cael eu cynnal yn ystod y ddwy flynedd ddiwethaf oherwydd y pandemig. Dywedodd y defnyddwyr gwasanaeth yr hoffent i'r gweithgareddau hyn ail-ddechrau.  Dywedodd y gwesteiwyr hefyd pa mor fuddiol oedd y digwyddiadau o ran cael cyfle i siarad â gwesteiwyr am eu profiadau a rhannu arferion gorau. Er y nodwyd mewn adroddiadau blaenorol bod presenoldeb yn y digwyddiadau hyn yn isel, argymhellir nawr bod cyfyngiadau'r llywodraeth wedi'u codi bod y Gwasanaeth Lleoliadau Oedolion yn ail-ddechrau'r gweithgareddau hyn. 
Er nad yw digwyddiadau cyfranogi yn y gymuned wedi gallu bwrw ymlaen yn ystod y blynyddoedd diwethaf, eglurodd y gwesteiwyr eu bod wedi ceisio cadw’r defnyddwyr gwasanaeth yn actif gyda gweithgareddau gartref yn lle. Maen nhw hefyd wedi gallu mynd ar eu gwyliau byr eu hunain yn eu carafanau pan oedd y cyfyngiadau'n caniatáu iddyn nhw wneud hynny. 
Cyn hynny, cynhaliodd Gwasanaeth Lleoliadau Oedolion arolygon bodlonrwydd blynyddol.  Yn anffodus, wrth wirio’r ffeiliau nid oedd y Swyddog Monitro Contractau yn gallu dod o hyd i’r arolygon wedi’u ffeilio.  


	Casgliad ac Argymhellion 

	Roedd y Gwasanaeth Lleoliadau Oedolion yn arfer cynnal gweithgareddau rheolaidd i'w ddefnyddwyr gwasanaeth a'i westeiwyr ond yn anffodus bu'n rhaid canslo'r rhain yn ystod y blynyddoedd diwethaf oherwydd COVID-19. 
Argymhellion: 
· Y Gwasanaeth Lleoliadau Oedolion i ail-gyflwyno'r fforymau defnyddwyr gwasanaeth misol, wyneb yn wyneb yn ddelfrydol, ond os nad yw hyn yn addas, byddai llwyfannau ar-lein yn addas
· Y Gwasanaeth Lleoliadau Oedolion i ail-gyflwyno gweithgareddau blynyddol
· Arolygon boddhad i gael eu cwblhau'n flynyddol ar gyfer y defnyddwyr gwasanaeth a'r gwesteiwyr.


8. Diogelu
	Crynodeb o’r Canfyddiadau 

	Mae gan y Gwasanaeth Lleoliadau Oedolion bolisïau a gweithdrefnau ar waith i helpu â diogelu. Mae rhai polisïau yn benodol i'r Gwasanaeth Lleoliadau Oedolion tra bod eraill yn cynnwys Cyngor Bro Morgannwg gyfan. 
Roedd y polisïau canlynol ar gael i’r Swyddogion Monitro Contractau drwy Rheolwr Cynnwys:
· Polisi Meddyginiaeth
· Polisi a Gweithdrefn Paru 
· Arferion Gweithio Diogel
· Polisi a Gweithdrefn Hyfforddiant a Datblygu  
· Polisi a Gweithdrefn Chwythu'r Chwiban 
· Polisi a Gweithdrefn Gofal Personol 
· Polisi a Gweithdrefn Sicrwydd Ansawdd 
· Polisi a Gweithdrefn Gweithio gyda Phobl sy'n Herio Gwasanaethau 
· Polisi a Gweithdrefn Ymyrraeth Gorfforol 
· Polisi Goruchwylio Gwesteiwyr   
· Polisi Cynllun Gofal ac Asesiad Anghenion  
· Polisi Ymgysylltu 
· Polisi a Gweithdrefn Meddyginiaeth 
· Polisi a Gweithdrefn Delio ag Argyfyngau 
· Protocol Cod Ymddygiad 
· Polisi Cyfle Cyfartal 
· Gweithdrefn Pryderon a Chwynion 
· Polisi a Gweithdrefn y Panel Cymeradwyo 
· Polisi a Gweithdrefn Eiriolaeth 
· Polisi a Gweithdrefn Amddiffyn Oedolion ac Atal Camdriniaeth 
· Polisi a Gweithdrefn Rheoli ac Asesu Risg 
· Polisi a Gweithdrefn Cynllun Gofal 
· Polisi a Gweithdrefn Trefniadau Seibiant a Gwyliau 
· Gweithdrefn Lleoliadau Brys 
Mae gan bob aelod o staff fynediad at holl bolisïau a gweithdrefnau'r Gwasanaeth Lleoliadau Oedolion drwy eu cyfrifiaduron. 
Roedd Swyddogion Monitro Contractau yn gallu cael mynediad i ffeiliau'r Gwasanaeth Lleoliadau Oedolion drwy Rheolwr Cynnwys. Er bod y ffeiliau uchod ar gael, roedd pob polisi wedi dyddio. Argymhellir adolygu a diweddaru pob polisi a gweithdrefn.  
Mae hefyd yn ofynnol i westeiwyr gwblhau'r hyfforddiant diogelu canlynol:   
· Hyfforddiant Ymwybyddiaeth Tân  
· Hyfforddiant POVA 
· Hyfforddiant Trin Meddyginiaeth a Rheoli Heintiau 
· Hyfforddiant Diogelu Oedolion Agored i Niwed
· Hyfforddiant Cymorth Cyntaf 
· Hyfforddiant COSHH  
· Hyfforddiant Hylendid Bwyd 
· Hyfforddiant Symud a Chodi a Chario  
· Hyfforddiant Epilepsi  
Rhoddwyd Taenlen Excel i’r Swyddog Monitro Contractau yn nodi pa westeiwyr sydd wedi cwblhau pa hyfforddiant. Dangoswyd bod y rhan fwyaf o'r gwesteiwyr wedi cwblhau'r hyfforddiant gorfodol, ond nid pob un.  Cadarnhaodd y Gwasanaeth Lleoliadau Oedolion, fel y nodwyd uchod, nad oes unrhyw hyfforddiant wedi bod ar gael i'r gwesteiwyr ers cwpl o flynyddoedd, roedd hyn oherwydd COVID-19 a hefyd oherwydd diffyg darparwyr hyfforddiant.  Cafodd Swyddogion Monitro Contractau wybod y bydd gwesteiwyr yn ymuno â'r fforwm hyfforddi ar-lein iDev yn y dyfodol.  
Er nad yw gwesteiwyr wedi gallu cymryd rhan mewn hyfforddiant ers peth amser, yn ystod y cyfweliadau gyda’r gwesteiwyr, cadarnhaodd y gwesteiwyr eu bod yn ymwybodol o'r hyfforddiant gorfodol y mae'n ofynnol iddynt ei gwblhau. Rhoddodd y gwesteiwyr hefyd wybod i'r Swyddog Monitro Contractau, pe baen nhw'n teimlo fel pe bai angen hyfforddiant pellach nad oedd yn orfodol, y gallan nhw siarad ag aelod o'r Gwasanaeth Lleoliadau Oedolion a byddent yn anelu at ddarparu'r hyfforddiant ychwanegol neu gyrchu darparwr allanol. 
Gofynnodd y Swyddog Monitro Contractau i westeiwyr am eu cofnodion hyfforddiant, ac fe gadarnhaodd pob un ohonynt eu bod wedi cael hyfforddiant ond nid am beth amser ac y bydden nhw'n hoffi pe bai mwy o hyfforddiant ar gael. 
Rhaid i bob aelod o staff a gwesteiwyr gael gwiriad GDG cyn dechrau eu rôl. Gofynnodd y Swyddog Monitro Contractau am brawf o GDG ar gyfer staff a gwesteiwyr a derbyniodd e-bost yn nodi bod GDG yr holl westeiwyr yn gyfoes ond ni chafodd eu rhif GDG. Derbyniodd y Swyddog Monitro Contractau e-bost hefyd yn cadarnhau enw pob aelod o staff a'u rhif GDG.  
Mae'n ofynnol i’r holl ymgeiswyr am swyddi ddarparu dau eirda boddhaol cyn iddynt ddechrau gweithio, a rhaid i bawb basio cyfnod prawf o chwe mis.  Gofynnodd y Swyddog Monitro Contractau am dystiolaeth o'r geirdaon ond cafodd wybod bod y rhain yn cael eu cadw gan AD. 
Yn ystod y cyfweliadau gyda’r staff cadarnhawyd fod yr holl staff yn ymwybodol o'r Polisi Gweithio’n Unigol a'u bod yn diweddaru eu calendrau yn ddyddiol gan nodi eu lleoliad am resymau diogelwch.  
Mae Cyngor Bro Morgannwg yn cadw copïau ar gyfer pob aelod o staff mewn ffeil i sicrhau bod yr holl yrwyr wedi’u hyswirio’n llawn o dan eu hyswiriant eu hunain.  Gofynnodd y Swyddogion Monitro Contractau am gopïau o drwyddedau gyrru, yswiriant car, gan gynnwys defnydd busnes a thystysgrifau MOT yr aelodau staff wrth wirio’r ffeiliau ond cawsant wybod bod y rhain yn cael eu cadw'n fewnol gan Poolcars. Er bod y rhain yn cael eu cadw mewn ffeil gyda Poolcars argymhellir bod y Gwasanaeth Lleoliadau Oedolion yn cael copïau o holl ddogfennau gyrru’r staff gan eu storio mewn lleoliad canolog gyda gwiriadau blynyddol yn cael eu cynnal.
Mae'n ofynnol hefyd i westeiwyr gael trwyddedau gyrru dilys ac yswiriant car, gan gynnwys defnydd busnes ac MOTs cyfoes. Gofynnodd y Swyddog Monitro Contractau am dystiolaeth o hyn a darparwyd Taenlen Excel yn manylu ar y dystiolaeth hon gyda dyddiadau. 


	Casgliad ac Argymhellion 

	Mae gan y Gwasanaeth Lleoliadau Oedolion amrywiaeth helaeth o Bolisïau a Gweithdrefnau, ond roedd pob un wedi dyddio. Mae'n bwysig bod yr holl bolisïau a gweithdrefnau hyn yn cael eu hadolygu a'u diweddaru er mwyn sicrhau diogelwch y staff, y defnyddwyr gwasanaeth a'r gwesteiwyr.  
Mae'n ofynnol i bob aelod o staff basio cyfnod prawf o 6 mis ac mae gwiriadau GDG yn cael eu hadnewyddu bob tair blynedd. Anfonwyd tystiolaeth o gadarnhad y GDG i’r Swyddog Monitro Contractau drwy e-bost. 
Mae'n ofynnol i’r rhai sy'n ymwneud â'r Gwasanaeth Lleoliadau Oedolion gael trwydded yrru lawn y DU, yswiriant dilys, gan gynnwys defnydd busnes a MOT. Gofynnodd y Swyddog Monitro Contractau am dystiolaeth o hyn ac anfonwyd cadarnhad dros e-bost fod gan bob gwesteiwr y dogfennau gofynnol.  Nid oedd tystiolaeth o ddogfennau staff ar gael, a chafodd y Swyddog Monitro Contractau wybod bod y rhain yn cael eu cadw'n fewnol gyda Poolcars.
Mae’r Gwasanaeth Lleoliadau Oedolion  wedi cynnig amrywiaeth o hyfforddiant diogelu i'w westeiwyr yn y gorffennol fel y gwelir yng nghofnod hyfforddiant blaenorol y gwesteiwyr a ddarparwyd i’r Swyddog Monitro Contractau ar ffurf taenlen excel.  Er bod hyfforddiant ar gael yn flaenorol, dros y blynyddoedd diwethaf nid oes llawer o hyfforddiant os o gwbl wedi bod ar gael i'r gwesteiwyr oherwydd COVID. Cafodd y Swyddog Monitro Contractau wybod bod hyn yn cael ei ymchwilio ar hyn o bryd a'r nod yw cael pob gwesteiwr ar y system fewnol iDev fel y gall gwesteiwyr gwblhau'r un hyfforddiant gorfodol ag y mae'n rhaid i'r staff ei gwblhau.  Er bod hyfforddiant ar-lein o fudd, argymhellir bod hyfforddiant wyneb yn wyneb hefyd ar gael i staff a defnyddwyr gwasanaeth.  
Mae'r Gwasanaeth Lleoliadau Oedolion yn dod o dan Yswiriant Atebolrwydd Cyhoeddus ac Atebolrwydd Cyflogwyr cynhwysfawr Cyngor Bro Morgannwg.
Argymhellion: 
· Dylai'r holl bolisïau a gweithdrefnau gael eu hadolygu a'u diweddaru. 
· Rhoddir mynediad i westeiwyr i iDev fel eu bod yn gallu cwblhau'r holl hyfforddiant gorfodol. 
· Darperir hyfforddiant wyneb yn wyneb i staff a gwesteiwyr hefyd.  



9. Gwerthuso ansawdd i sicrhau y gall y gwasanaeth gyflawni amcanion
	Crynodeb o’r Canfyddiadau 

	Mae'r Gwasanaeth Lleoliadau Oedolion yn storio eu holl ffeiliau defnyddwyr gwasanaeth a gwesteiwyr ar-lein drwy Rheolwr Cynnwys a TRIM.  Cafodd y Swyddog Monitro Contractau ganiatâd ar-lein gan TG i gael mynediad i'r ffeiliau hyn i wirio’r ffeiliau. Gwelwyd wrth wirio’r ffeiliau bod gan bob gwesteiwr y gwiriadau GDG diweddaraf â'u cais i ddod yn westeiwr ynghyd â geirdaon.  Mae Lleoliadau Oedolion hefyd yn storio trwyddedau gyrru, yswiriant a MOT y gwesteiwyr. Cafwyd tystiolaeth o hyn gan eu gweithiwr gweinyddol a rhoddwyd taenlen excel i’r Swyddog Monitro Contractau. 
Mae'r holl ffeiliau staff yn cael eu cadw gyda thîm Adnoddau Dynol Cyngor Bro Morgannwg, sy'n cynnwys geirdaon a gwiriadau GDG.  Mae trwyddedau gyrru, dogfennau MOT ac  yswiriant staff yn cael eu cadw'n fewnol gyda Poolcars. 
Rhaid i'r holl staff gael cyfnod prawf o 6 mis.  
Mae'r Gwasanaeth Lleoliadau Oedolion yn darparu hyfforddiant i'w staff drwy iDev a chafwyd cadarnhad bod yr holl hyfforddiant gorfodol i staff wedi ei gwblhau drwy e-bost at y Swyddog Monitro Contractau. 
Rhaid i westeiwyr hefyd gwblhau hyfforddiant diogelu gorfodol, fodd bynnag, fel yr eglurwyd yn Adran 8, nid yw pob gwesteiwr wedi gallu cwblhau'r holl hyfforddiant oherwydd COVID-19 ac oherwydd bod yr holl hyfforddiant wedi’i atal.  Cafodd y Swyddog Monitro Contractau wybod y bydd gwesteiwyr, ymhen amser, yn cael mynediad i iDev, yn yr un modd â staff, felly byddant yn gallu cwblhau'r holl hyfforddiant gorfodol ar-lein. 
Mae'n ofynnol i bob gwesteiwr gael eu goruchwylio’n rheolaidd gan aelod o'r Gwasanaeth Lleoliadau Oedolion. Gwelwyd tystiolaeth o hyn yn ystod y cyfweliadau gyda’r gwesteiwyr ac wrth wirio’r ffeiliau.  Cadarnhaodd y gwesteiwyr hefyd fod cyfleoedd hyfforddiant yn cael eu trafod yn ystod y cyfarfodydd, fodd bynnag, fel yr eglurwyd yn Adran 8, mae hyfforddiant wedi'i atal ers peth amser. 
Mae staff hefyd yn cael eu goruchwylio’n fisol.  Cafodd y Swyddog Monitro Contractau ddyddiadau sesiynau goruchwylio staff, fe wnaethon nhw gadarnhau bod cyfleoedd hyfforddiant yn cael eu trafod gyda nhw a bod hyfforddiant yn cael ei gyrchu os oes angen.  
Pan fydd aelod o'r Gwasanaeth Lleoliadau Oedolion yn cysylltu â naill ai'r gwesteiwyr neu’r defnyddwyr gwasanaeth, mae nodiadau cyswllt yn cael eu cadw ar eu ffeiliau ar Rheolwr Cynnwys. 
Mae gan y Gwasanaeth Lleoliadau Oedolion amrywiaeth helaeth o Bolisïau a Gweithdrefnau trylwyr, ond mae pob un wedi dyddio. Er bod y polisïau a'r gweithdrefnau wedi dyddio, mae staff yn gallu cadarnhau i'r Swyddog Monitro Contractau eu bod yn gallu gweld y rhain yn ddigidol ar y gweinydd mewnol. Yn ystod y cyfweliadau gyda’r gwesteiwyr, cadarnhawyd eu bod hwythau hefyd yn gallu gweld y polisïau a'r gweithdrefnau yn ddigidol ac mae ganddynt gopïau caled gartref yn eu ffeiliau. 
Cadarnhaodd staff a gwesteiwyr i’r Swyddog Monitro Contractau eu bod yn cael gwybod am unrhyw newidiadau / diweddariadau sefydliadol drwy gyfathrebiadau rheolaidd â'r tîm ehangach ac yn ystod cyfarfodydd tîm sy'n digwydd yn wythnosol. 
Cadarnhawyd yn ystod y cyfweliadau gyda’r staff eu bod yn rhoi holiadur "Dweud eich dweud" i’r defnyddwyr gwasanaeth lle mae’r defnyddwyr gwasanaeth yn gallu dweud wrth y gwasanaeth beth sy’n ddefnyddiol / fuddiol a'r hyn y maent yn ei fwynhau am fod yn rhan o'r gwasanaeth.  Yn ogystal â nodi’r pethau positif, mae hefyd yn rhoi cyfle iddyn nhw leisio’r hyn nad ydynt yn ei hoffi am y gwasanaeth. Nid oedd y Swyddogion Monitro Contractau yn gallu gweld tystiolaeth o hyn wrth wirio’r ffeiliau.  Cadarnhawyd hefyd yn ystod y cyfweliadau gyda’r staff nad oes gan y gwasanaeth arolwg ymadael ar gyfer defnyddwyr gwasanaeth / gwesteiwyr ar hyn o bryd, fodd bynnag, maen nhw'n ystyried creu un.  
Cadarnhaodd y Swyddog Monitro Contractau, pan nad yw’r Rheolwr Gwasanaeth Lleoliadau Oedolion ar gael oherwydd absenoldeb, fel salwch hirdymor, roedd yn anodd cysylltu ag aelod arall o'r gwasanaeth i gynorthwyo gyda'r adolygiad. Argymhellir bod y Gwasanaeth Lleoliadau Oedolion yn hysbysu Cefnogi Pobl os nad oes rheolwr ar gael am gyfnod hir ac yn rhoi cyswllt arall i'r tîm. 
Cadarnhawyd yn ystod y cyfweliadau gyda’r gwesteiwyr, os bydd eu gweithiwr cymorth o'r Gwasanaeth Lleoliadau Oedolion i ffwrdd o'r gwaith oherwydd gwyliau blynyddol neu salwch hirdymor, yna byddai aelod arall o'r tîm ar gael iddynt gysylltu os oes angen. 
Mae gofyn i'r Gwasanaeth Lleoliadau Oedolion gael adolygiadau rheolaidd gyda'r Tîm Cefnogi Pobl.  Mae Swyddogion Monitro Contractau wedi gofyn yn y gorffennol i’r rheolwr gwasanaeth fynychu cyfarfodydd adolygu chwarterol, fodd bynnag, nid ydynt wedi mynychu'r cyfarfodydd hyn yn ystod y flwyddyn ddiwethaf. Gall hyn fod oherwydd bod y rheolwyr ar wyliau / salwch. Mae'n bwysig i'r rheolwyr fynychu'r cyfarfodydd hyn er mwyn i'r Tîm Cefnogi Pobl allu gwerthuso effeithiolrwydd y gwasanaeth.  


	Casgliad ac Argymhellion 

	Mae gan y Gwasanaeth Lleoliadau Oedolion amrywiaeth o hyfforddiant gorfodol i'r staff a'r gwesteiwyr ei gwblhau.  Gwelwyd bod y rhan fwyaf o'r hyfforddiant yn cael ei gwblhau ar-lein trwy iDev. Mae iDev ar gael yn rhwydd i staff, ond mae hyn yn dal yn y camau cynnar i westeiwyr. Mae'r Gwasanaeth Lleoliadau Oedolion yn anelu at gael gwesteiwyr ar iDev yn fuan, er mwyn eu galluogi i gwblhau eu hyfforddiant. Yn ogystal â hyfforddiant ar-lein, mae'n rhaid i'r staff a'r gwesteiwyr gwblhau cyfnod prawf. 
Mae staff a gwesteiwyr yn cael eu goruchwylio’n rheolaidd. Cadarnhaodd y gwesteiwyr yn ystod y cyfweliadau eu bod yn gallu cael goruchwyliaeth gydag aelod o'r gwasanaeth os / pan fo angen ond eu bod hefyd yn cael arfarniadau blynyddol. Gwelwyd tystiolaeth o hyn wrth wirio ffeiliau’r gwesteiwyr hefyd.  
Yn ystod y cyfweliadau gyda’r staff, cadarnhawyd bod pob aelod o staff yn cael eu goruchwylio’n fisol. Fodd bynnag, nid oedd y Swyddog Monitro Contractau yn gallu gweld tystiolaeth o hyn ar wahân i ddyddiadau a ddarparwyd.  
Mae gan y Gwasanaeth Lleoliadau Oedolion nifer o bolisïau a gweithdrefnau, ac mae'r rhain ar gael i'r staff a'r gwesteiwyr, naill ai ar-lein neu fel copi caled.  Er bod y rhain ar gael mae pob un o'r polisïau a'r gweithdrefnau wedi dyddio.  
Mae'n ofynnol i’r Gwasanaeth Lleoliadau Oedolion gymryd rhan mewn cyfarfodydd adolygu rheolaidd gyda Swyddogion Monitro Contractau i allu nodi unrhyw newidiadau angenrheidiol i'r gwasanaeth er mwyn gallu adolygu effeithiolrwydd y gwasanaeth. 
Gwelwyd yn ystod y cyfweliadau gyda’r gwesteiwyr, os bydd eu gweithiwr cymorth i ffwrdd o'r gwaith am gyfnod hir, yna bydd aelod arall o'r Gwasanaeth Lleoliadau Oedolion yn cymryd yr awenau yn eu habsenoldeb. Er bod staff llanw ar gael pan fydd gweithiwr cymorth i ffwrdd o'r gwaith, gwelodd y Swyddog Monitro Contractau dystiolaeth, pan fydd y rheolwr i ffwrdd, nad oes unrhyw un ar gael i gymryd ei le yn y cyfamser. 
Argymhellion: 
· Hyfforddiant ar gael i westeiwyr drwy iDev 
· Polisïau a gweithdrefnau i gael eu diweddaru 
· Rheolwyr i fynychu cyfarfodydd adolygu rheolaidd gyda'r Tîm Cefnogi Pobl
· Lleoliadau Oedolion i hysbysu'r Tîm Cefnogi Pobl o ran pwy i gysylltu â nhw pan na fydd rheolwr ar gael yn y tymor hir


	10 (i) Crynodeb o’r Adborth gan y Rhanddeiliaid

	Mae'r Gwasanaeth Lleoliadau Oedolion wedi gweld achos o’r rheolwr ar absenoldeb salwch am gyfnod estynedig, o ganlyniad roedd problemau o ran trefnu cyfarfodydd i gynnal yr adolygiad ac oedi gyda derbyn gwybodaeth y gofynnwyd amdani. Tua diwedd yr adolygiad fe wellodd hyn oherwydd eu bod wedi cael rheolwr dros dro a oedd yn gallu camu i'r adwy a chefnogi'r Swyddog Monitro Contractau gyda'i geisiadau. 
Mae'r holl bolisïau a gweithdrefnau ar gyfer y Gwasanaeth Lleoliadau Oedolion wedi dyddio ac mae angen eu hadolygu a'u diweddaru mewn modd amserol i sicrhau diogelwch ei staff, gwesteiwyr a defnyddwyr gwasanaeth.  
Mae'n ofynnol i'r Gwasanaeth Lleoliadau Oedolion fynychu cyfarfodydd adolygu rheolaidd gyda'r Tîm Cefnogi Pobl, ond nid ydynt wedi mynychu unrhyw un o'r cyfarfodydd hyn yn ystod y deuddeg mis diwethaf. Mae adolygiad arall wedi ei drefnu ac mae'n bwysig bod aelod o'r tîm yn mynychu, y rheolwr newydd os yn bosib pan fydd un yn y swydd.  


	10 (ii) Crynodeb o’r Adborth gan y Defnyddwyr Gwasanaeth

	Fe wnaeth y Swyddogion Monitro Contractau gyfweld ag 20% o’r defnyddwyr gwasanaeth fel rhan o'r broses adolygu.  Cadarnhaodd yr holl ddefnyddwyr gwasanaeth a gafodd eu cyfweld eu bod yn cael eu cynnwys yn y broses o ran sut maen nhw'n cael eu cefnogi gan y Gwasanaeth Lleoliadau Oedolion a bod ganddyn nhw gopïau o'u holl ddogfennau.  Cadarnhaodd yr holl ddefnyddwyr gwasanaeth eu bod yn hapus gyda'u trefniadau byw. Roedd y defnyddwyr gwasanaeth yn gallu egluro eu gweithgareddau dyddiol i’r Swyddog Monitro Contractau, lle maent yn mynd a sut mae eu gwesteiwr yn eu cefnogi’n ddyddiol. 


	10 (iii) Crynodeb o’r Adborth gan y Staff

	Ar adeg yr adolygiad fe wnaeth y Swyddog Monitro Contractau gyfweld â dau aelod o staff y Gwasanaeth Lleoliadau Oedolion, gan gynnwys y rheolwr ar y pryd. 
Roedd aelodau o staff yn gallu manylu ar eu rôl a'u cyfrifoldebau yn y gwasanaeth ac fe gadarnhaon nhw eu bod wedi cael y gwiriadau GDG diweddaraf a bod y rhain wedi eu cwblhau cyn iddyn nhw ddechrau ar eu rôl. Fe gadarnhaodd aelodau o staff hefyd eu bod yn cael cyfarfodydd tîm wythnosol ac yn cael eu goruchwylio’n fisol ac yn ystod y sesiynau goruchwylio hyn trafodwyd cyfleoedd hyfforddiant. 



11. CRYNODEB / CASGLIADAU
Mae'r Gwasanaeth Lleoliadau Oedolion yn rhoi cefnogaeth werthfawr i'w ddefnyddwyr gwasanaeth a'i westeiwyr. Gwelwyd yn ystod y cyfweliadau gyda’r defnyddwyr gwasanaeth fod y gwasanaeth wedi rhoi cymorth buddiol iddyn nhw ac wedi eu cynorthwyo i fyw mor annibynnol â phosib. Yn ogystal â chefnogi'r defnyddiwr gwasanaeth, roedd yn amlwg o’r cyfweliadau gyda’r gwesteiwyr bod y gweithwyr cymorth yn y gwasanaeth wedi gallu cynnig cefnogaeth i'r gwesteiwyr ac wedi darparu'r sgiliau allweddol sydd eu hangen arnynt i fod yn westeiwyr cadarnhaol i'w defnyddwyr gwasanaeth. 
Dangosodd aelodau o staff wybodaeth dda am eu rolau ac mae staff yn cael hyfforddiant digonol trwy iDev, fodd bynnag, nid yw hyfforddiant wyneb yn wyneb wedi'i ddarparu oherwydd COVID-19. Dangoswyd trwy’r cyfweliadau gyda’r gwesteiwyr ac wrth wirio ffeiliau bod hyfforddiant ar ddiogelu wedi cael ei gynnig yn flaenorol, fodd bynnag, nid yw hyn ar gael nawr oherwydd diffyg hyfforddwyr. Cafodd y Swyddog Monitro Contractau wybod y bydd gwesteiwyr yn gallu cael mynediad at iDev yn y pen draw, yn yr un modd â staff.
Mae gan y Gwasanaeth Lleoliadau Oedolion bolisïau a gweithdrefnau cynhwysfawr, ond mae pob un wedi dyddio. Mae'n hanfodol bod y rhain yn cael eu diweddaru er diogelwch y staff, y gwesteiwyr a’r defnyddwyr gwasanaeth. Er bod y rhain wedi dyddio, cadarnhawyd drwy’r cyfweliadau gyda’r staff a’r gwesteiwyr y gallant weld y dogfennau hyn naill ai'n ddigidol neu gael copi caled. 
Mae staff yn diweddaru ffeiliau defnyddwyr gwasanaeth yn rheolaidd ac yn cadw nodiadau manwl yn ffeil bersonol bob defnyddiwr gwasanaeth ar Rheolwr Cynnwys. 
Mae’r Gwasanaeth Lleoliadau Oedolion yn cael cyfarfodydd tîm wythnosol ac mae staff yn cael eu goruchwylio’n fisol. Cadarnhawyd hefyd yn ystod y cyfweliadau gyda’r gwesteiwyr ac wrth wirio ffeiliau eu bod hefyd yn cael eu goruchwylio’n rheolaidd gan aelod o'r Gwasanaeth Lleoliadau Oedolion. 
Mae cefnogaeth helaeth yn cael ei chynnig i'r defnyddwyr gwasanaeth i helpu i wella eu hiechyd a'u lles ac mae nodiadau ar eu cefnogaeth yn y Cynllun Oedolyn. Nodwyd o’r cyfweliadau gyda’r defnyddwyr gwasanaeth a gwesteiwyr eu bod yn cael rhoi mewnbwn i’r cynllun, ac mae’r cynllun yn cael ei ddiweddaru a'i adolygu'n rheolaidd. 
Roedd y Gwasanaeth Lleoliadau Oedolion yn helpu gyda digwyddiadau cyfranogi yn flaenorol, fodd bynnag, oherwydd y pandemig nid yw'r digwyddiadau hyn wedi'u cynnal ers dwy flynedd.  Er nad yw'r digwyddiadau mewnol wedi digwydd ers peth amser, gwelwyd bod defnyddwyr gwasanaeth yn mynychu digwyddiadau allanol ac maent yn cael cefnogaeth i wneud hynny gan eu gwesteiwyr.  
Roedd y Gwasanaeth Lleoliadau Oedolion yn cynnal sesiynau adborth gyda'r gwesteiwyr a’r defnyddwyr gwasanaeth ar ffurf "Fforymau Dweud eich Dweud" yn flaenorol ond mae’r rhain wedi cael eu hatal hefyd oherwydd y pandemig. Argymhellir ail-gyflwyno ffurflenni neu arolygon adborth. 
Mae'n ofynnol i'r Gwasanaeth Lleoliadau Oedolion gymryd rhan mewn adolygiadau rheolaidd gyda'r Tîm Cefnogi Pobl, ond nid yw’r rhain wedi digwydd ers peth amser.  
Mae rheoli'r Gwasanaeth Lleoliadau Oedolion wedi bod yn broblem am y flwyddyn ddiwethaf oherwydd absenoldebau tymor hir ac yn fwyaf diweddar, dim rheolwr yn y swydd. Cafodd y Swyddog Monitro Contractau gadarnhad y bydd rheolwr newydd yn  y swydd o fis Tachwedd 2022. 
	Argymhellion: 
	Dyddiad Targed: 

	Caiff holl Bolisïau a Gweithdrefnau’r Gwasanaeth Lleoliadau Oedolion eu hadolygu er mwyn sicrhau eu bod yn gyfredol ac yn berthnasol. 
	Ar unwaith 

	Hyfforddiant ar gael i westeiwyr naill ai wyneb yn wyneb neu drwy iDev 
	3 Mis 

	Y Gwasanaeth Lleoliadau Oedolion i ail-gyflwyno'r fforymau defnyddwyr gwasanaeth misol, wyneb yn wyneb yn ddelfrydol, ond os nad yw hyn yn addas, byddai llwyfannau ar-lein yn addas
	3 Mis 

	Y Gwasanaeth Lleoliadau Oedolion i ail-gyflwyno gweithgareddau blynyddol
	3 Mis 

	Arolygon boddhad i gael eu cwblhau'n flynyddol ar gyfer y defnyddwyr gwasanaeth a'r gwesteiwyr
	3 Mis 

	Rheolwyr i fynychu cyfarfodydd adolygu rheolaidd gyda'r Tîm Cefnogi Pobl 
	Ar unwaith 

	Lleoliadau Oedolion i hysbysu'r Tîm Cefnogi Pobl o ran pwy i gysylltu â nhw pan na fydd rheolwr ar gael yn y tymor hir
	Ar unwaith 


Monitro yn y Dyfodol
Bydd yr adolygiad nesaf o’r gwasanaeth llawn yn cael ei gynnal ymhen tua 3 blynedd.
Bydd y cyfarfodydd monitro yn parhau bob chwarter. 
Cydnabyddiaeth
Hoffai tîm Cefnogi Pobl Cyngor Bro Morgannwg gydnabod cydweithrediad y Gwasanaeth Lleoliadau Oedolion yn ystod y broses adolygu, a werthfawrogwyd yn fawr. 

